
Q A D R IY A TLA R  T IZ IM IN IN G  Y A N G ILA N ISH  Q ON U N IY A TLA RI.

Kdirbayev Qonisbay Muratbay o ‘g ‘li 
“TIQXMMI” Milliy tadqiqot universiteti tayanch doktoranti

A nnotatsiya:

Ushbu maqolda qadriyatlar tizimining umumiy qonuniyatlari umumakseologik fenomen sifatida 
nazariy-falsafiy jihatdan o ‘rganildi.
K alit so‘zlar: Qadriyatlar tizimining qonuniyatlari, umumakseologik fenomen, dialektik uyg‘unlik 
xususiyati, barqarorlik va beqarorlik xususiyati, moslashuvchanlik va monumentalistik xususiyati. 
Bugungi davrda globallashuv jarayonlarining tobora kuchayib borishi nafaqat jamiyatning ijtimoiy 
tuzilishiga, balki uning sub’ekti sifatida namoyon bo‘luvchi insoniyat, uning hayoti va faoliyati 
natijasida uzoq yillar davomida muayyan darajada shakllangan va shakllanib kelayotgan qadriyatlar 
tizimiga ham ta ’sirini sezishimiz mumkin. Shu sababdan ham hozirgi davrda qadriyatlar, umuman 
qadriyatlar tizimi haqida gap ketganda faqat qadriyat shakllarining o‘zaro uzviy aloqadorligini 
o ‘rganish, ularni barqaror qilishning xususiy jihatlarini va qadriyatlar bilan bog‘liq kundalik 
o ‘zgarishlarnigina emas, balki qadriyatlar tizimining umumiy qonuniyatlarini umumakseologik 
fenomen sifatida nazariy-falsafiy jihatdan o ‘rganishni bugungi kunning dolzarb masalalarning biri 
sifatida e’tirof etishimiz mumkin.
Xususan, bugun dunyoning qiyofasi shiddat bilan o ‘zgarayotgan, globallashuv jarayonlari tobora 
tezlashayotgan, postmodernizm va postmodernitet oqimlari keng tarqalayotgan hozirgi kunda 
qadriyatlar tizimining qonuniyatlarini nazariy-falsafiy jihatdan tahlil qilishni zaruratga aylantiradi.
Shu m a’noda biz qadriyatlar tizimining yangilanish qonuniyatlarini va uning o ‘ziga xos xususiyatlarini 
quyidagicha ko‘rsatishimiz mumkin:

• • • • • • S H K E N T  I NSTITUTE*O F  .B irinchidan, qadriyatlar tizimida dialektik uyg‘unlik xususiyati mavjud. Har qanday tizimning 
o ‘zgarishi, yangilanishi undagi jarayonlarning ham o‘zgarishi va yangilanishiga asos b o ‘ladi. Bunda 
har qanday yangilanish eskining to ‘liq yo ‘q b o ‘lishini anglatmaydi. Eski tizimdagi m a’lum bir hodisa 
yangi tizimga voris sifatida o ‘tadi. Bu falsafiy qonuniyat, uni inkor etib bo ‘lmaydi va buni qadriyatlar 
tizimining umumiy qonuniyatlarining biri sifatida e’tirof etishimiz mumkin. Chunki qadriyatlar tizimi 
ierarxiyasi ham ana shunday insentiv xususiyatni o‘zida aks ettiradi.
Bizningcha, yurtimiz sivilizatsiyasi ham ana shunday xususiyatga ega. U  ham o‘z qadriyatlarini 
zamonlar silsilasida olib o ‘tadi, yangilanadi, takomillashadi, o ‘zga shakllarga kiradi, rang-barang 
sifatiy belgilar kashf etadi, xilma-xil jihatlarini namoyon qilib boradi. Bu sivilizatsiyaga xos umumiy 
qadriyatlar tizimi ham har bir o ‘zgargan davr realliklarini o‘zida aks ettiradi, umumiy manzarasida 
yangi jihat va qirralarni namoyon qiladi, ammo har gal ajdodlar ruhi, umuminsoniy ideallar, etnik 
makonga muhabbat, insonparvarlik va m a’rifatparvarlik an’analarini saqlab qoladi, ularga tayangan 
holda mustaqil tizimga aylanadi. [1, 326-bet]
Ikk inch idan , qadriyatlar tizimiga barqarorlik va beqarorlik xususiyati, qonuniyati ham xos. Buni 
sinergetik nuqtayi nazardan izohlashga harakat qilib ko‘ramiz. Keng m a’noda sinergetika barqaror 
holatdagi tizimning xaosga va yana xaosning barqaror holatga, tartibli shaklga o ‘tishi haqidagi fan 
yo‘nalishidir, u xaos m antig‘ini o‘rganadi. Sinergetika qonunlarini tasniflab bergani uchun 1978-yili 
Nobel mukofating savrundori bo ‘lgan belgiyalik olim I.L.Prigojin o ‘zining kashfiyotini ko ‘pincha 
ximik moddalarni, ximik eritmalarni kuzatish misolida tushintirib bergan.

I.L.Prigojinning fikriga ko‘ra, barqaror holatda xim ik eritmadagi molekulalar “ko‘r” bo ‘lib qoladi, 
ya’ni barqaror holatida bo ‘lganligi uchun shunday bo‘ladi. Beqarorlik ya’ni tartibsizlik (xaos) holatida 
esa molekulalar muayyan darajada sezgir bo ‘ladi va ular ushbu tizimdagi barcha molekulalarni ko‘radi 
va xaosni engish maqsadida, barqaror holatga qaytish uchun boshqa molekulalar bilan birlashish 
harakatida bo ‘ladi. Shundan kelib chiqqan holda sinergetikaning formulasini quyidagicha keltirishimiz 
mumkin:

Tizim

B arq a ro rlik  — ► B eqaro rlik  *  B arq a ro rlik
(ta ’rtib ) (xaos) ( ta ’rtib )

I.L.Prigojin va I.Stengers «Biz yangi sintez, tabiatning yangi konsepsiyasi y o ‘lida turibmiz. Balki 
qachonlardir biz eksperimentlarga va formulirovkalarga birinchi darajali ahamiyat beruvchi G‘arb 
an’analarini va birdaniga o‘z-o‘zida tashkillanuvchi dunyo haqidagi Xitoy an’anaviy tasavvurlarini 
birga qo‘sha olarmiz», deb ta ’kidlagan edilar. [3, 61-bet]
Barqarorlik va beqarorlik (xaos) xususiyatini qadriyatlar tizimi misolida tahlil qilib ko‘rsak, agar 
m a’lum bir etnos yoki xalq boshqa bir xalq qadriyatlari bilan to ‘qnash kelsa, bu holat o ‘sha xalqqa 
nisbatan o ‘z qadriyatlarini tanib olish tuyg‘usini kuchaytiradi. Agar bu vaziyatda o ‘z qadriyatiga 
hurmat, muhabbat kabi hislarni jum bushga keltirsa, bu jarayon o‘zida barqarorlikni aks etdiradi.
U shinchidan qadriyatlar tizimi bir tomondan moslashuvchanlik, ikkinchi tomondan monumentalistik 
xususiyatiga egadir.
Ijtimoiy antropolog olim Maykl Minkov tomonidan ishlab chiqilgan moslashuvchanlik va 
monumentalistik nazariyasini qadriyatlar tizimi misolida tahlil qilib ko ‘rsak. Uning ta’kidlashicha, 
ayrim jamiyatlar ijtimoiy voqeliktagi hodisalarga nisbatan o‘zgarishlarga moslashadi va o ‘zini-o‘zi 
takomillashtirib boradi. Boshqalari esa barqarorlikka ustunlik beradi. Aytaylik m a’lum bir xalq yillar 
davomida boshqa xalqlar bilan o ‘zaro muloqatda bo‘lishi natijasida bir xalqning ayrim madaniyati, 
qadriyatlar tizimining ko‘nikmalari boshqa bir xalqda asta-sekin namoyon bo‘lib borishi mumkin. 
Shuningdek, tarixdan m a’lumki, urushlar, bosqinchiliklar tufayli bir xalq ikkinchi bir xalqga m a’lum 
yillar davomida tobe bo ‘lib yashagan. Bu davr mobaynida o ‘zining madaniyatini qol ostidagi xalqlarga 
nisbatan singdirish holatlari sodir bolgan. Agar ushbu yoki shunga o‘xshash holatda m a’lum bir millat 
yoki xalq o ‘zga bir xalqning madaniyatini o ‘ziga qabul qilsa bu moslashuvchanlik xususuiyatini, 
aksincha o ‘z qadriyatlarini toza holatda saqlashga urinish, yoki barqaror holatini ta’minlashiga bo‘lgan 
harakat monumentalistik xususiyatini ifoda etadi.

Foydalanilgan  adab iyo tla r:

